
«Էլեկտրոնային և էլեկտրատեխնիկական սարքավորումների թափոնների գործածության ոլորտում ԱՊՀ մասնակից-պետությունների համագործակցության մասին» համաձայնագրի վավերացման

«Էլեկտրոնային և էլեկտրատեխնիկական սարքավորումների թափոնների գործածության ոլորտում ԱՊՀ մասնակից-պետությունների համագործակցության մասին» համաձայնագիրը նպատակաուղղված է որպես երկրորդային նյութական ռեսուրս Էլեկտրոնային և էլեկտրատեխնիկական սարքավորումների թափոնները տնտեսական շրջանառության մեջ առավելագույնս ներգրավելու համար ԱՊՀ մասնակից-պետությունների ձեռնարկությունների փոխշահավետ համագործակցության բարենպաստ պայմանների ապահովմանը՝ առաջնային բնական ռեսուրսների պահպանման և տնտեսման նպատակով։
Սույն համաձայնագիրը հիմնված է «Ազատ առևտրի գոտու մասին» պայմանագրի, «Արդյունաբերական ոլորտում համագործակցության և ԱՊՀ անդամ պետությունների արդյունաբերական քաղաքականության խորհրդի ստեղծման մասին» համաձայնագրի, ինչպես նաև «ԱՊՀ մասնակից պետությունների շրջակա միջավայրի պահպանության բնագավառում համագործակցության մասին» համաձայնագրի դրույթների վրա։
Համաձայնագիրը նպատակաուղղված է որպես երկրորդային նյութական ռեսուրս Էլեկտրոնային և էլեկտրատեխնիկական սարքավորումների թափոնները տնտեսական շրջանառության մեջ առավելագույնս ներգրավելու համար ԱՊՀ մասնակից-պետությունների ձեռնարկությունների փոխշահավետ համագործակցության բարենպաստ պայմանների ապահովմանը՝ առաջնային բնական ռեսուրսների պահպանման և տնտեսման նպատակով։
Համաձայնագիրը համահունչ է ՄԱԿ–ի «Վտանգավոր թափոնների անդրսահմանային փոխադրման  և դրանց հեռացման նկատմամբ հսկողություն սահմանելու մասին» Բազելի կոնվենցիայի հիմնադրույթներին և Հայաստանի Հանրապետությունում թափոնների կառավարման ոլորտի ռազմավարությամբ ամրագրված սկզբունքներին և պահանջներին, որոնք ուղղված են հումքային արժեք ունեցող թափոնների ուղղակի, կրկնակի կամ այլընտրանքային առավելագույն օգտագործմանը, հետևաբար և առաջացած թափոնների քանակների կրճատմանը:
[bookmark: _GoBack]«էլեկտրոնային և էլեկտրատեխնիկական սարքավորումների թափոնների գործածության բնագավառում ԱՊՀ մասնակից պետությունների համագործակցության մասին» համաձայնագրի նախագծում  առկա են դրույթներ (մասնավորապես՝ 3-րդ, 4-րդ հոդվածներ), որոնք կարող են հանգեցնել Հայաստանի Հանրապետության համար ֆինանսական պարտավորությունների առաջացմանը, ինչպես նաև ՀՀ պետական բյուջեից լրացուցիչ  ծախսերի կատարման անհրաժեշտությանը: Նախագիծը եկամուտների նվազեցում նախատեսող դրույթներ չի պարունակում:
    Վերոնշյալ համաձայնագրի վավերացումը կնպաստի Էլեկտրոնային և էլեկտրատեխնիկական սարքավորումների թափոնների օրենսդրական և նորմատիվային կարգավորմանը, դրանց գործածության ստանդարտների մշակմանը, այդ թափոնների վերամշակման համար պայմանների և հզորությունների ստեղծմանը, ինչպես նաև դրանց գործածության ոլորտում գիտելիքների և փորձի փոխանակմանը, ոլորտի մասնագետների պատրաստվածության և որակավորման մակարդակի բարձրացմանը:

Շրջակա միջավայրի նախարարություն 
